
Aurtengo maiatzaren 25a 
zen, Maule-Lextarreko Baitha 
gelan. Johañe Etxebestek  

erronka itzel bat zuen: Maule-Lexta-
rreko kolegioetako ikasle erdaldunak 
euskara eta euskal kultura mundura 
erakartzea uztaila eta abuztuan eman 
den Belako Zaldüna pastoralaren 
tiradizoa baliatuz. Zuzenean ikusten 
izan nintzen.

Bospasei urtetik hasi eta hama-
bost-hamasei urte arteko ikaslez 
eta hauen irakaslez betea zegoen 
300 aulki inguru dituen aretoa. Ema-
naldiak ia ordu eta erdi iraun zuen; 
maisu-maistren shhhhh bakar bat ere 
ez nuen entzun!!! Gurera ekarri eta 
ezinezko egiten zait hau irudikatzea.

Tragikomedia bat da pastorala eta 
nire inguruak dakarzkidan intuizioen 
baitan ez da gure haur eta gaztetxoek 
irensteko eta gozatzeko eskaintzarik 
errazena. Baina udan helduek eman 
zuten pastorala eman zuten beraien 
txikian; hurbilketa bat noski. Erantsi 
honi ikusle gehienek ez zekitela euska-
rarik… Zuberoko kolegioak nolabai-
teko gure A eta B ereduko ikastetxeak 
dira konparazio azkar batean.

Eta nola ikus dezake 9 edo 10 ur-
teko gaztetxo batek hain emanaldi 
astun, luze, zaharkitu, soil, puru… 
bat ordu eta erdiz? Nola mantendu 
arreta? Zergatik zain egon? Nondik 
irrika eta gogo horiek? Nago gakoa 
ulertzean dagoela. Eszenan zer gerta-
tzen den ulertzen denean, dena izan 
daiteke gutxi gehiago erakargarri, 
polit edo eder; ez badugu ezer uler-
tzen, asperdura dator. Pastoral bat 
egitea eta entzutea posible da (neuk 
zuzenean ikusi dut), baina egiteko, 
erakargarri behar du, eta erakartzeko 
ulertu egin behar da, eta ulertzeko 
jakin egin behar da. Eta jakiteko ikasi! 
Diziplina bakoitzak bere kodeak ditu, 
eta hauek errepikatuz, IKASI egiten 
dira. Iruditzen zait oraindik ere ikastea 
adinakorik ez dela asmatu ikasteko. 
Iturriaga durangarrak behin esan 

zidan bezala, egitea (sortzea) ez da 
esku-hartze zerutiar bat.

Galdetu egin nuen: ea nola jarrai 
zezaketen haur haiek pastoral hura. 
Maule-Lextarreko gaztetxo erdal-
dunek kodeak ongi ikasiak zituzten. 
Bazekiten noiz zen barrea, noiz txaloa, 
noiz tarteak, noiz jarraitzeko errepika, 
noiz entzuteko kopla, noiz oin-kolpez 
lurra jo, noiz hasten eta bukatzen 
zen agerraldi bat, noiz kantatu, noiz 
isildu, jauzien erritmoa, bazekiten Be-
lako zaldunaren historiaren berri… 
Mikrofonorik gabeko emanaldi bat 
izanagatik, ez zen haririk galdu ordu 
eta erdian. 

Gure garai hauetan maiz entzun 
eta hitz egiten dugu transmisioaren 
garrantziaz eta iruditzen zait ezinez-
koa irudikatzen dugula adibidez 
Pello Errotaren historia kontatuko 
lukeen pastoral bat ematea (zer esan 
entzutea) gure gaztetxoek. Historia, 
antropologia, hizkuntza, geografia, 
dantza, kantua etab. transmititu, bizi 
eta gozatzeaz ari naiz. Uste dut gauzak 
ikaragarri infantilizatzen ditugun ga-
raietan bizi garela eta oso erraz esaten 
ditugula honelakoak: gaztetxoentzat 
oso luzea zen, aspergarria zen, oso zai-
la zen, ez zaie interesatzen… Uste dut 
horiek ez direla sorburuko arrazoiak. 
Aitzitik gakoa lehen esandakoan da-
goelakoan nago: ikasi ezean ez dela 
ulertzen!!! Maule-Lextarreko arizale 
eta entzule erdaldunen errealitatetik 
hain urruneko kontu bat izanik Belako 
zalduna, plazer asko sentitu zuten 
aretoko ikus-entzule erdaldunek 
eta gurean hori bizitzeko zailtasuna 
da behar bada gehien atsekabetzen 
nauena. Zenbat barre-karkara, zen-
bat txalo, zenbat asebetetze, zenbat 
erronka, zenbat sentsazio on, zenbat 
esker on!!

Horregatik, hainbeste pertsona 
berriro ikastera sartuko den garai 
honetan, denei, ikastaldi on! Zuen 
etxeko eta herriko izango bazarete, 
ulertu eta gozatu zuen herria.

3

Aiurri AldizkAriA kioskoetAn ere sAlgAi
Harpidedun ez denak aldizkaria erosteko aukera dauka hamabostean behin, 2 eurotan.

Andoain: Ernaitza, Stop. 
Amasa-Villabona: Basajaun, Amasa kafetegia.
Zizurkil: Ogi-zuri.

523 AurkibideA

iritziA
Aitor Atxega 

erreportAjeA
Eskualdeko emakumeak 
Kontxako estropadan

AndoAin
Urkiko dantzariak, Telmo 
Esnalen ‘Dantza’ pelikulan

AmAsA-villAbonA
Irritzi elkarteak BTT martxan 
antolatu du

eskuAldeA
Xabier Etxaniz, Bera Berako 
errugbi entrenatzailea 

zizurkil 
Elbarrenako jaiei 
atzera-begiratua

eskuAldeA
Pello Errota bertso sariketa, 
abian

lArrAul
‘Lau sasuak’ emanaldia, 
igandean

zozketA
HAmAbosteAn 
beHin

AgendA 
zorion-AgurrAk

AzkenA
Eskulanak Garbiñe 
Ubedaren eskutik

3

4-5

6-7

8-9

10-11

12-13

14-15

16-17

18-19

20-21

22

Egoitza: Arantzibia plaza, 4-5 behea. Andoain. 
Tel.: 943 300 732. Faxa: 943 300 731. 
Zorion agurrak: diseinua@aiurri.eus  
Erredakzioa: Ainhoa Gil, A. Arozena.  
@: gil@aiurri.eus
Erredakzio laguntzaileak:  
Jon Ander Ubeda, Xabier Lasa, Izarne Olano, 
Olatz Lasa, Amaia Senperena.
Edizio jarraia: www.aiurri.eus
Diseinua, maketazioa: Maddi Trutxuelo.  
@: diseinua@aiurri.eus
Publizitate arduraduna: Fernanda Irazu.  
@: publizitatea@aiurri.eus
Administrazioa, banaketa,  
harpidetzak: Garbiñe Ugartemendia. 
@: idazkaritza@aiurri.eus
Banatzaileak:   
Andoain: Mikel Arregi.  
Amasa-Villabona, Aduna, Zizurkil,  
Asteasu eta Larraul: Gorka Novillo.
Inprimategia: Antza inprimategia. 
Lege Gordailua: SS-202/94.
ISSN: 1134-0614. | Tirada: 1.650 ale.
Urteko harpidetza saria: 37 €  
Hamaboskari bakoitza aleko: 2 €

Babesleak:

Argitaratzaile 
eta ekoizlea:

Laguntzaileak Bikaintasun 
ziurtagiria

KULTURA ETA HIZKUNTZA 
POLITIKA SAILA

Ikastaldi on!

Kolaboratzaileak: 
Txomin Garmendia, Aitor Usandizaga, Garazi Kamio, Joxin Azkue, Arantxa Iartza, Mikel Manzisidor, 
Odei Esnaola, Iñaki Sorarrain, Ainara Loyarte, Ander Leon, Jon Iraola, Iyuya Urrutia, Unai Mendizabal, 
Haritz Mujika, Amagoia Pia, Ariane Kamio, Mikel Muguruza, Amaia Mendizabal eta Aitor Atxega.

iritziA

aitor atxega
LArrAUL

32018ko irailaren 21a



Handia egin dute Tolosaldeako arraunlariek. Lehendabiziko denboraldia zuten traineruan,  
eta Kontxako estropadarako sailkatzea lortu dute.  

kirolA    KONTXAKO ESTrOPADAN LEHIATU DIrA ESKUALDEKO HIrU ArrAUNLArI GAZTE

Eskualdeko arraunlarien 
balentria handia

luze etA zABAl  eskuAldeA

 Talde 
gaztea osatzen 

dugu. Gazteenek, 
patroi lanak egiten 
dituztenek, 14 urte 

inguru dituzte eta 
helduenek 19 bueltan”

IZASKUN SArASOLA

Oraindik ere bateletan ari ginen, eta traineruari ez 
genion denbora askorik eskaini; asteburuetan, entre-
namendu bat edo beste”, azaldu du Izaskun Sarasolak. 

bAtelAk etA trAineruA
Batel denboraldia amaituta ekin zioten buru-belarri 
traineruan arraun egiteari. “Ia egunero egin ditugu 
entrenamenduak. Astean egun bakarra izaten ge-
nuen libre, asteartean. Asteburuetan, estropada ez 
genuen egunean prestakuntza saioa egiten genuen”, 
azaldu du Ainhoa Manterolak. Bi denboraldi bate-
ratu dituzte beraz Tolosaldeako neskek, bateletan 
aurrena, traineruan ondoren. 

bAnderA etA kontxA
Amaitu berri dute arraun denboraldia, eta oso nota 
onarekin gainera. Errenteriako bandera etxeratzea 
lortu zuten uztailean, eta beste zenbait estropadetan 
ere gertu izan dute garaipena. Denboraldi amaiera, 
ezinhobea izan da Tolosaldeako traineruarentzat; 
Kontxako estropada entzutetsuan egin dute arraun. 

Bateletako denboraldia amaituta, maiatza 
inguruan ekin zioten Tolosaldea Arraun 
Klubeko neskek traineruan entrenatzeari. 

Talde gaztea osatzen dute, eta lehen aldia zuten 
traineruan. Ilusioak eta lanerako gogoak emandako 
indarrarekin joan dira bidean topatutako zailtasu-
nak gainditzen eta denboraldiaren amaieran iritsi 
zaie sari potoloa. Kontxako estropadan arraun egin 
dute; horrenbeste hilabetetan egindako lanak bere 
emaitza ekarri du. 

leHorretik itsAsorA
Izaskun Sarasola asteasuarra, Ainhoa Manterola 
andoaindarra eta Itsaso Aizpuru zizurkildarra To-
losaldea arraun klubeko kideak dira eta pozarren 
daude lortutakoarekin. “Batel denboraldian ari gine-
la aipatu ziguten taldea trainerua ateratzeko lanetan 
ari zela, eta nahikoa arraunlari animatzen baginen, 
horretarako aukerak bazeudela. Berehala animatu 
ginen, eta beharrezko arraunlari kopurua lortuta, 
negu aldean egin genituen lehen entrenamenduak. 

izaskun sarasola, Ainhoa manterola eta itsaso Aizpurua.

 Kontxarako 
sailkapen estropadan 
ikaragarri urduri 
geunden. Sailkatzea 
lortu genuela 
jakinarazi zigutenean, 
poza lehertu zen 
traineruan”

ITSASO AIZPUrUA

eskuAldeA  luze etA zABAl

Itsaso Aizpurua zizurkildarrak beti izango du go-
goan lehen Kontxa hori. “Sailkatze estropadan nahi-
ko urduri ginen. Gure helburua sailkapena lortzea 
zen, eta asko genuen jokoan. Ondo kontzentratzea 
lortu genuen, oso barruan aritu ginen”. Estropada 
amaitu eta emaitza jaki arteko minutuak bukaezinak 
egin zitzaizkien arraunlariei: “Sentsazio onarekin 
egin genuen arraun, baina ez genekien sartzea lortu 
genuen edo ez. Oso luze egin zitzaigun zain egon 
beharra. Sailkatzea lortu genuela jakinarazi zigute-
nean, poza lehertu zen traineruan”. 

HunkidurA
Arraunlariek sentitutako poz hura laster zabaldu 
zen ingurura: “Etxekoak, taldeko kideak, entrena-
tzaileak…, jendea hain pozik ikustea ikaragarria 
izan zen”, azpimarratu du Itsasok. Izaskunek eta 
Ainhoak lehorretik jarraitu zuten lagunek eginda-
koa. “Urduritasuna zen nagusi. Denborak entzuten 
ari ginen, eta ez zen ziurra sailkatu ginen edo ez. 
Azkenik Tolosaldea sailkatuta zegoela jakin ge-
nuenean, korrika joan ginen arranplara, ospatzera. 
Negar malkoak, poza…, denetarik izan zen han”, 
azaldu du Izaskunek. 

Kontxako igandetako oroitzapenak ere bizi-bizi 
dituzte hiru arraunlariek. Itsasok azaldu duenez, 

“hango giroa ahaztezina da. Txaranga ere etorri 
zen gu animatzera, baita inguruko jende pila bat 
ere. Gure helburua dagoeneko beteta zegoen eta 
gozatzea zen helburua. Kirol emaitza ahalik eta 
txukunena ere lortu nahi genuen, noski. Hori ez 
genuen erabat bete, baina itsasoko lana amaitu eta 
portura iritsitakoan, guztia bilakatu zen ospakizun 
eta festa. Kontxako giro hori deskribatzea zaila da”.  

bAbesA
Babes handia jaso du Tolosaldeako traineruak. “Es-
kualdeko udaletako ordezkariak gerturatu ziren Kon-
txara eta bigarren igandean harrera eskaini ziguten 
Tolosako udaletxean. Etxekoak, eskualdeko zaletuak, 
inguruko jendea…, guztien indarra nabaritu dugu 
eta hori ikaragarria izan da”, azpimarratu dute neskek. 

“Zenbait balkoietan ikusi dugu Tolosaldea taldearen 
banderola jarrita, eta horrek ilusio handia egiten du”, 
azpimarratu du Izaskunek. 

Irailaren 9an, Kontxako estropada amaitu berri-
tan egin zituzten ospakizunak Tolosaldeako neskek. 

“Elkarrekin bazkaldu genuen taldekide guztiok eta 
ondoren kalejiran abiatu ginen Tolosako udaletxe 
aldera. Sekulako giroa sortu zen kalejira horretan eta 
udaletxeko harrera ekitaldia ere oso polita izan zen”. 

Udako estropadetan momentu gozoak izan dituzte 
Tolosaldeko neskek baina bestelakorik ere izan dute 

noski: “Nahiko irregular ibili gara. Asteburu berean, 
arraunlari berberekin, oso emaitza ezberdinak izan 
ditugu. Buruak lan handia egiten du eta hori gehiago 
landu behar dugu. Gainerantzean, izan ditugu tos-
ta hautsi eta ezin arraunean egina eta horrelakoak. 
Orokorrean ordea, oso balorazio ona egiten dugu”. 

egunero oriorA
Orion egin dituzte entrenamendu saioak Tolosal-
deako arraunlariek. “Zarautz taldearen egoitzan 
aritu gara, Orion. Egunero hara joateak denbora 
asko kendu digu, baina gozatu egin dugu. Oso giro 
ona dugu gure artean eta horrek asko erraztu digu 
guztia. Zarauzko traineruko mutilekin ere harreman 
polita sortu da”. 

tripulAzio gAzteA
Bataz beste, hamazazpi urte dituzte Tolosaldeko 
arraunlariek. “Talde gaztea osatzen dugu. Gaztee-
nek, patroi lanak egiten dituztenek, 14 urte inguru 
dituzte eta helduenek 19 bueltan. Pixkanaka espe-
rientzia pilatzen joan behar dugu, eta ikasten”. Itsa-
soan arraun egiten ikasi behar dutela azpimarratu 
dute hiru arraunlari gazteek. “Denboraldi hasieratik 
hona joan gara ikasten, baina oraindik ere badugu 
bidea egiteko”. 

Itsaso Aizpuruak eta Ainhoa Manterolak bi den-
boraldi daramatzate batelean lehiatzen. “Nahiko 
berriak gara kirol honetan, eta teknika pixka bat 
falta zaigu agian, baina moldatzen gara”. Izaskun 
Sarasola etxekoekin joan izan da estropadak ikustera, 
eta traineruan proba egiteko aukera eskaini ziote-
nean, zalantza gutxi izan zuen. Ainhoa Manterola 
futbolean aritutako da, baina aspertuta utzi, eta 
arraunaren aldeko hautua egin zuen duela bi urte. 
Itsaso Aizpuruari etxetik datorkio arraunarekiko 
zaletasuna. “Amonaren etxean asko jarraitzen dute 
arrauna eta Orion ere badut familia. Oso modu 
berezian bizi dute han arrauna. Amak proposatu 
zidan arraunean hastea, eta asmatu zuen”. 

etorkizunAri begirA
Jarraitzeko gogoa azaldu dute hiru arraunlari gazteek. 
Ikasketekin bateratzeko modua bilatzea izango da 
egitekorik zailena. Magisteritza ikasten hasi berria 
da Ainhoa Manterola, eta Eskoriatzan pasako du 
astea. “Neguko entrenamenduak nire kasara egin 
beharko nituzke, ea moldatzeko modua bilatzen 
dudan”. Izaskun Sarasolak batxillergoa egingo du 
aurten, eta Itsaso Aizpurua erizaintza ikasten ari 
da. “Argi dugu ikasketak direla lehendabizi, eta 
arrauna ondoren. Biak aurrera ateratzen saiatuko 
gara”, diote irribarretsu. 

Plazaola, 23 - 20140 Andoain
Tel.: 943 300 078 - Faxa: 943 300 578 

012740aa@hezkuntza.net - www.leizaran.net

•	DBH: D ereduan
•	BATXILERGOAK:  Zientifikoa, 

Humanistikoa, A eta D ereduetan

•	GOI MAILAKO HEZIKETA ZIKLOAK:  
Gizarte integrazioa A eta D ereduetan

Datorren asteburuan estreinatuko dute, Donostiako zinemaldian, Telmo Esnalek 
zuzendutako Dantza filma. Andoaingo Urki taldeko dantzariek euren alea jarri dute.

Urkiko dantzariak, Telmo 
Esnalen ‘Dantza’ filman

zArAgozAn
Zaragozako El Planeron parke naturalean egin zu-
ten andoaindarrek lehendabiziko grabaketa. Leire 
Etxeberria eta Andoni Alonso joan ziren lehen 
grabaketa hartara. 

“Oso estetika berezia du filmak; jantziak, orrazke-
rak…, dena da berezia. Adibidez, zomorroz jantzita 
egin nuen nik dantza. Zomorro izurrite bati gizakiak 
nola aurre egin zion irudikatzen du eszena horrek. 
Ezpata dantza da oinarria eta bertan, gizakiak bo-
rroka egiten du zomorroen aurka, izurriteari aurre 
egiteko”, azaldu du Leirek. 

Andonik ere ondo gogoan du Zaragozako graba-
keta hura. “Asko gozatu nuen, baina baita sufritu ere. 
Izan ere, lesionatu egin nintzen eszena hura graba-
tzen. Oroitzapen polita dut, baina baita sufrikarioa-
rena ere”. Esperientzia berria izan da Andonirentzat: 

“Zaragozako hartan, pixka bat antzeztea ere egokitu 
zitzaigun. Dantza egitera ohituta gaude, baina ez an-

Euskal Herriko dantza talde ezberdinetako 
kideek hartu dute parte Dantza filman. Tar-
tean izan dira Andoaingo Urki dantza taldeko 

gazteak. Telmo Esnal zuzendariaren aspaldiko nahia 
zen dantzari lotutako filma egitea, eta Koldobika 
Jauregi artista eta Iñaki Urbeltz izan ditu bidelagun 
filma osatzeko. Bizitzaren zikloa irudikatzen duen 
filma osatu du, dantza ezberdinak sinbolo gisa hartuz.

Maider Callejon, Ainhoa Mujika, Eñaut Egaña, 
Andoni Alonso, Leire Etxeberria eta Koldo Anto-
linez dantzari andoaindarrek hartu dute Dantza 
filman, Euskal Herri osoko beste hainbat dantza-
rirekin batera. Donostiako Argia dantza taldeko 
kideak arduratu dira filmerako dantzariak lortzeaz 
eta bide horretatik iritsi zaie aukera Urki dantza 
taldeko kideei. “Jokin Otamendi Argiako dantzaria, 
Urkiko irakasle izan da urte askotan. Bere bidez iri-
tsi zitzaigun gonbidapena, eta zalatzarik gabe eman 
genuen baiezkoa”, azaldu dute.

zinemAldiA  IrAILArEN 23AN ESTrEINATUKO DUTE DANTZA FILMA, SAIL OFIZIALEAN

  Oso giro polita 
sortu zen gure artean 
eta grabaketa etenda 

zegoen momentuetan 
ere, beti zegoen 

dantzarako gogoz 
zegoen norbait”

  Dantza 
egitera ohituta gaude, 

baina ez antzeztera. 
Nolako aurpegia jarri 
behar genuen esaten 

ziguten grabatzen hasi 
aurretik”

Andoni Alonso,  
leire etxeberria, eñaut egaña, 
maider Callejon eta  
Ainhoa mujika.

Urki dantza 
taldea
Urki dantza taldeko helduen 
taldeko kide dira Leire, 
Maider, Ainhoa, Koldo, 
Andoni eta Eñaut. Egun, 20 
kide inguru ditu helduen 
taldeak, eta prozesu berezian 
murgilduta daude gainera. 
“Egoitza berria izango dugu 
entseguetarako, eta orain hori 
da gure ardura nagusia”. 

Gainerantzean, haur 
eta gaztetxoen taldeak 
ere martxan dira Urkin. “6 
urterekin hasten dira dantza 
ikasten. Izena ematen duen 
haur kopurua aldatzen joaten 
da urtero, eta bereziki mutil 
gehiagoren beharra sentitzen 
dugu. Adin batetik aurrera 
ohikoa izaten da mutilek 
uztea, eta pena da”. 

Elkarrekin ondo pasa, 
dantza egin, eta gozatzeko 
aukera gisa bizi dute Urki 
bertako dantzariek. “Filman 
parte hartzeko aukera, 
bidaia ezberdinak egitekoa, 
jendearekin harremana 
izatekoa…, dantza taldeko 
kide izateak aukera asko 
ematen ditu, aberasgarria da”, 
diote. 

Urtean zehar hainbat 
ekitalditan parte hartzen dute 
Urkiko dantzariek. Apirilean 
emanaldi berezia eskaini ohi 
dute Basteron adin guztietako 
dantzariek, ekainean dantzari 
txiki eguna antolatzen dute 
herrian eta gainera, beste 
herrietako dantzari txiki 
egunetara ere gerturatu ohi 
dira Urkiko kideak. Horrez 
gain, Santa Krutz eta San Juan 
jaietako saio tradizionalei 
eusten diete Urkikoek, 
besteak beste. 

Urkiko gazteek. “Bero handia zegoen eta pixka bat 
sufritzea egokitu zitzaigun. Eguzkitarako krema 
ematen ziguten, baina, ederki gorrituta amaitu ge-
nuen eguna. Hala ere, ondo pasa genuen. Oso giro 
polita sortu zen gure artean eta grabaketa etenda 
zegoen momentuetan ere, beti zegoen dantzarako 
gogoz zegoen norbait. Oso egun polita izan zen”. 

ikusteko gogoz
Donostiako zinemaldian estreinatuko dute Dantza, 
eta Urkiko kideak ikusteko gogotsu daude. “Oraindik 
montaia egiten hasi berri zegoenean, sagardotegi-
ra gonbidatu gintuzten grabaketatan parte hartu 
genuen dantzariok. Filmaren zati txiki-txiki bat 
erakutsi ziguten. Osoa ikusteko gogo biziz gaude”.

Estetika oso zainduko filma dela aurreratu dute 
Urkiko dantzariek, baita sinbologiari lotutakoa ere. 

“Dantzaren bidez kontatzen dute istorioa. Oso hitz 
gutxi dago, bi protagonista nagusien arteko elkarriz-
keta laburra besterik ez. Istorio hori nola islatzen den 
ikusteko gogoz gaude denok”, azaldu dute gazteek. 
Irudien indarra, paisaien edertasuna, dantzaren 
protagonismoa…, horiek aurreratu ahal izan dituzte 
gazteek. “Zinemaldian estreinatu aurretik, dantzarien-
tzako pase pribatu bat antolatu dute eta han izango 
gara. Sagardotegian erakutsi zigutenagatik, badakigu 
irudiak oso polita izango direla, indartsuak”.

zine AretoetAn
Bost aldiz emango dute Dantza Zinemaldiko sail 
ofizialean, lehiaketatik kanpo. Abenduan berriz, 
zine areto komertzialetara iritsiko da filma. “Ea zer 
nolako harrera duen. Ez dut uste film erraza izango 
denik, pentsarazi egingo duela uste dut, sinbologiari 
zentzua hartu nahi dionak buruari eragin beharko 
dio ziurrenik”, aipatu du Leirek.

tzeztera. Nolako aurpegia jarri behar genuen esaten 
ziguten grabatzen hasi aurretik”. 

zineA, bArrutik
Urkiko gazteei zine mundua barrutik ezagutzeko 
aukera eman die Dantza filman parte hartzeak.” Gra-
baketa egin behar zen gunera iritsi orduko jendea 
etortzen zen ingurura. Jantzi egiten gintuzten, orraz-
tu, makillatu…, grabaketen artean ura edo jatekoa 
ekartzen ziguten, orrazkera edo makillajea berriz ere 
txukundu…, aktoreak bagina bezala sentitu ginen”. 

Film bakoitzaren atzean dagoen lan handiaz ere 
jabetu dira gazte andoaindarrak. “Mugimendu 
berdina behin eta berriz errepikatu genuen, plano 
ezberdinak grabatzeko. Eszena bakarra grabatzeak 
lanordu asko eskatzen zituen. Askotan errepikatzen 
genituen dantzak, erabat ondo atera eta beharrezko 
plano guztiak osatu arte”, azaldu du Ainhoak.  

El Planeron grabatutako eszenan, adibidez, an-
tortxak zituzten eskuetan, “haizea zebilen, eta behin 
eta berriz itzaltzen zitzaizkigun; batena ez zenean 
bestearena. Dantza behin eta berriz errepikatu behar 
izan genuen, guztia erabat ondo atera arte”.

entseguAk
Entsegu gutxi behar izan dute Urkiko dantzariek. 

“Grabaketen aurretik pare bat aldiz elkartu ginen, 
azalpen nagusi batzuk jasotzeko. Nolanahi ere, oi-
narri ona dugu eta grabaketan bertan, horrenbeste 
errepikatzearen ondorioz, erraz ikasi genituen dan-
tzak”, diote irribarretsu.

giro politA
Leitzako plazan egindako grabaketa saioan 200 
dantzari inguru elkartu zen eta hantxe ziren sei an-
doaindarrak. Bizitako giro ederra azpimarratu dute 

Andoni Alonso, leire etxeberria, eñaut egaña, maider Callejon, Ainhoa mujika eta koldo Antolinez, 
leitzako grabaketaren ondoren.

herriz herri  AmAsA-villAbonA

Bizikletari estu lotutako elkartea da Irrintzi. Horri eutsiz, mendiko bizikletaz egiteko martxa 
antolatzen ari dira urriaren 7rako. 

Irrintzi elkarteak BTT martxa 
antolatu du, lehenengoz 

zitekeen pentsatzen, toki egokienak aukeratzen… 
Uztaila inguruan hartu genuen aurrera egin eta 
martxa antolatzeko erabakia. Momentu horretan 
hasi ginen babesleak bilatzen, behin betiko zirkui-
tua zein izango den zehazten, etab.” 

Villabonako plazan elkartuko dira mendiko 
bizikletaren zaletuak. “Amasara igo, handik Komi-
zarrera, Onddoko borda, Belabieta, Belabieta txiki, 
Loatzo, eta handik Villabonara. 35 kilometro ingu-
ruko ibilbidea da eta hiru anoa-gune izango ditugu. 
Belabietan lehendabizikoa, Loatzon bigarrena, eta 
Villabonako plazan azkena. Lehendabiziko bietan 
fruta, ura, txokolatea…, horrelakoak izango dira, 
eta Villabonakoan pintxo beroak, edariak, etab.”. 
Material ezberdina ere zozkatuko dute.

lAsterketA ez, mArtxA
Urriaren 7ko froga ez da lasterketa izango, martxa 
baizik. Aranzaberen iritziz, garrantzitsua izango da 
martxaren hasieran indarrak ondo neurtzea. “1350 
metroko desnibela du, ibilbide gogorra da. Kilome-
tro gutxitan asko igo behar da eta garrantzitsua da 
indarrak ondo neurtzea. Hori egin ezean, sufritzea 
egokituko da”. Lehendabiziko igoeran jarri du begia 
Borjak. “Villabonako plazatik irten eta Belabieta 
Txikira iritsi arte, ez dago atsedenik, erabat gorantz 
joan behar da. Zenbait gune, bestalde, nahiko tek-
nikoak dira. Ibilbidea orokorrean teknikoki nahiko 
erraza bada ere, zenbait puntutan beharrezkoa da 
teknika pixka bat edukitzea. Teknikarik ez duenak, 
hanka lurrean jarri beharko du ziurrenik”.

Lehendabizikoek hiru ordu inguru beharko di-
tuztela aurreikusten dute antolatzaileek. Goizeko 
09:00etan abiatuta, 12:00ak alderako plazan izango 
dira, beraz. “14:00etan itxiko dugu plazako postua. 
Ez dugu uste inork ordu horretarako iristeko arazo-
rik izango duenik. Hala ere, antolakuntzako norbait 
joango da beti martxa ixten”. 

izen-emAteA, zAbAlik
Izen-ematea dagoeneko zabalik dago. Kirolpro-

bak.com webgunean dagoeneko hasi dira 
lehen parte-hartzaileak izena ematen 

eta baita Villabonako RK tabernan 
ere. 10 euro ordaindu beharko 

dute txirrindulari federatuek, 
eta 13 euro federatu gabeek. 

Azken momentura arte 
itxaron, eta egunean 

bertan izena ematea 
erabakitzen dute-
nek ere, izango 

Urriaren 7an, goizeko 09:00etan jarriko dira 
martxan txirrindulariak. Errepidean baino 
gehiago, eskualdeko mendi-bide eta piste-

tan barrena ibiliko dira, 35 kilometroko ibilbidea 
bete arte. Villabonako Irrintzi elkarteak antolatu 
du BTT martxa. Lehendabiziko edizioa izango du 
aurtengoa, baina antolatzaileek badute jarraipena 
emateko gogo eta indarra. 

Borja Aranzabe, Oier Larrañaga, Iker Medrano, 
Gaizka Ezeiza eta Urko Arin ari dira, batik bat, froga 
antolatzeko lanetan. Borja Aranzabek azaldu duenez, 

“martxa zikloturista antolatzen zuen elkarteak, erre-
pidean, baina iaz galdu egin zen. Txirrindularitzari 
lotutako ekitaldiren bat antolatzeko gogoa genuen 
eta momentu honetan saltsa horretan gabiltzanok 
mendian ibiltzea dugu gustuko. Horregatik sortu 
zen BTT martxa antolatzeko ideia”.

AspAldiko ideiA
Zenbait hilabete daramate ideia horri bueltak ematen, 
baina bi hilabete izango dira ekimena gorpuzten hasi 
zela. “Mendira ateratzen ginen bakoitzean etortzen 
zitzaigun burura froga egitearena. Zirkuitua zein izan 

kirolA  UrrIArEN 7AN EGINGO DUTE I. AMASA-VILLABONA BTT MArTXA

 1350 metroko 
desnibela du. 

Kilometro gutxitan 
asko igo behar da 
eta garrantzitsua 

da indarrak ondo 
neurtzea”

oier larrañaga eta borja Aranzabe irrintzi elkartearen atarian.

irteerA 
09:00

plazatik

AmAierA
14:00
Amasa-Villabonako Errebote 
plazan

distAntziA
35 km
(desnibel positiboa 1350m)

AmAsA-villAbonA  herriz herri

dute horretarako aukera, Errebote plazan, 07:00etatik 
08:00etara. Kasu horretan, 15 euro ordainduko dute 
federatuek, 18 federatu gabeek. Gehienez 300 txi-
rrindularik eman ahal izango du izena lehen edizio 
honetan. “Aurreko esperientziarik ez dugunez, ez 
dakigu zenbat jende animatuko zaigun. 200 inguru 
etorriko balira, oso pozik geldituko ginateke. Izen 
handiko martxek erraz lortzen dute 300 txirrindulari 
inguru biltzea, baina guretzat lehendabiziko aldia da, 
eta ez dakigu jendeak nola erantzungo duen”. Ibil-
bidea prestatzen ari dira egunotan, eta dagoeneko 
sumatu dute martxan parte hartzeko asmoa duten 
txirrindularien joan-etorria. 

Eguraldiak asko baldintza dezake parte-hartzaile 
kopurua. Hala azaldu du Borjak: “Bezperan edo goiz 
horretan bertan zaparradaren bat botatzen badu, 
badakigu jende gutxiago etorriko dela. Froga bera 
ere pixka bat baldintza dezake euriak. Izan ere, lurra 
lokaztuta badago, denborak asko luzatuko baitira”. 

goruntz dAtorren kirolA
BTT martxak geroz eta ugariagoak dira inguruan. 
Udazkenean ia asteburu guztietan dago frogaren 
bat. “Udaberrian ere izaten dira batzuk, baina uda 
amaituta, BTT froga mordoa izaten da aukeran. 
Egutegiari begiratuta, beste frogarik egongo ez zen 
egunen bat aurkitzen saiatu ginen eta uste dut lor-
tu dugula”. Geroz eta zaletu gehiago du mendiko 
bizikletak: “Errepidean zebilen jendea ere hasi da 
mendian ibiltzen. Geroz eta jende gehiago dabil 
eta horrek bidea errazten die hasi nahi dutenei”, 
azaldu du Borjak. Bizikleta elektrikoaren bultzada 
ere azpimarratu du Borjak: “Jende askori zabaldu 
dio mendian barrena bizikletaz ibiltzeko eta goza-
tzeko aukera. Beste modu batera mendian gora eta 
behera ibiliko ez litzakeen jendea ari da gerturatzen. 
Oso emaitza onak ematen dituzte bizikleta horiek. 
Jaitsiera teknikoetarako baldar xamarrak izan dai-
tezke agian, baina gainerantzean, erosoak dira”. 
Amasa-Villabonako 1.go BTT martxan bizikleta 

elektrikoekin ateratzeko aukera egongo da. “Ez da 
lasterketa izango, beraz, ez dago inolako eragozpenik 
izango bizikleta elektrikoarekin gerturatu ahal iza-
teko. Leitzako martxan izango da monozikloarekin 
aterako denik ere, pentsa”.

ibilbide egokiAk inguruAn
Eskualdeko mendiak oso egokiak dira mendiko 
bizikletaz ibiltzeko, hala azpimarratu du Borja 
Aranzabek: “Oso ibilbide politak daude inguruan. 
Orain, gainera, badago BTT-a eta enduro moda-
litateak bultzatzeko ekimen bat. Gipuzkoako Foru 
Aldundiak diru-laguntza eman digu mendiak gar-
bitu eta teknikoki egokiak izango diren ibilbideak 
prestatu ahal izateko”. Aurrez gazte koadrila zaletu 
bat ibili izan da bideak prestatzen, “aitzurrak hartu 
eta ibilbidea prestatzen aritu ziren; bihurgune pe-
raltatuak, jaitsierak… Loatzo, Belabieta, Uzturre…, 
inguru hau oso egokia da horretarako”, azaldu du. 

eskertzA
Antolaketa lanak egitea egokituko zaio Borjari egu-
nean bertan: “Nahiko lan izango da, eta ez dugu 
martxan parte hartuko. Bolondres askoren laguntza 
ere izango dugu bidegurutzeak kontrolatzeko, anoa

-guneetan egoteko, etab”. Herriko eta eskualdeko 
zaletuek goza dezatela nahi dute martxaren anto-
latzaileek: “Batzuei laguntza eskatu diegu aurreko 
lanak egiteko: bideak garbitu, ibilbidea markatu…, 
baina egunean bertan martxan ateratzeko aukera 
izan dezatela nahi dugu. Guk egingo ditugu egin 
beharrekoak, eta bizikletan ateratzeko asmorik ez 
dutenei eskatuko diegu laguntza”. 

Lehen edizioa amaituta egingo dute balorazioa, 
baina martxari jarraipena emateko asmotan dira 
antolatzaileak. Gogoan izan dituzte, baita ere, mar-
txaren babesleak: “Batetik, Udalak Irrintziri ematen 
dion diru-laguntza ezinbestekoa zaigu martxan an-
tolatzeko eta bestetik, eskerrak eman nahi dizkiegu 
zozketarako materiala ematen ari zaizkigun dendei”. 

 Errepidean 
zebilen jendea ere 
hasi da mendian 
ibiltzen. Geroz eta 
jende gehiago dabil 
eta horrek bidea 
errazten die hasi nahi 
dutenei”

Donostiako Bera Bera taldeko kide dira biak; Asteasuko Xabier Etxaniz entrenatzailea eta  
Leire Bayon donostiarra, errugbi taldeko jokalaria

Emakumezkoen errugbia,
loratzera bidean

l.b.: Bai, eta Zizurkilen eginiko txapelketa 
guretzako aurre denboraldi antzeko bat izan dela 
esango nuke nik.

nolako harrera izan zuen txapelketak zi-
zurkildarren eta gerturatu zirenen artean?
x.e.:  Nik Danena kirol elkartearen aldetik ikara-
garrizko laguntza sentitu nuen eta Jai Batzordetik 
ideia Udalera pasa zenean, Udalak ere ikaragarrizko 
estaldura eman zion ideiari. Niri harrigarria egin 
zitzaidan guztien artetik jaso genuen babesa.

l.b.: Nik antolakuntzako kideekin ez dut harre-
man zuzena izan, baina dena oso prestatuta zegoela 
esan behar dut. Horrez gain, partidak ikusten ere 
jende dezente zegoela iruditu zitzaidan eta eskaini 
zitezkeen erraztasun guztiak eman zizkiguten, du-
darik gabe.

zein da zuen lana bera bera taldean?
leire bayon: Ni errugbi jokalaria naiz.

xabier etxaniz: Ni kategoria ezberdinetako 
entrenatzailea naiz.

nolaz otu zitzaizuen zizurkilenemakumeen 
errugbi topaketa antolatzea?
x.e.: Danenako kirol elkarteak umeen errugbi 
topaketa egin zuen duela ez asko eta Zizurkilgo Jai 
Batzordeko kide bat ezagutzen dudala  aprobetxatuz, 
herriko jaien aurretik emakumeen arteko txapelke-
taren bat egitea proposatu nion. 

Danenakoek, gainera, beraien zelaia beste kiro-
len baterako erabiltzeko gogoa zuten eta errugbia 
ezagutarazteko modu polita zela iruditu zitzaien. 
Horregatik kurtso hasieran emakumeen arteko 
txapelketa egitea polita izango zela aipatu genuen. 
Esan beharra dago gainera, emakumezkoen errugbia 
azkenengo lau urtetan loratzen hasi den kirola dela 
eta horrelako bultzada txikiak beharrezkoak direla.

kirolA  EMAKUMEEN ErrUGBIA EZAGUTArAZTEKO TOPAKETA

 
Emakumezkoen 

errugbia azkenengo 
lau urtetan loratzen 

hasi den kirola da eta 

txikiak beharrezkoak 

 Kanpotik 
ikusita errugbiak asko 
engainatzen du.  
Ez goaz egun guztia 
gure aurkaria 
jipoitzen. Ez da 
dirudien bezain 
bortitza”

LEIrE BAyON

elkartearen aldetik 
ikaragarrizko laguntza 
sentitu genuen eta 

Emakumezkoen errugbia,
loratzera bidean

l.b.: Nesken taldeetara jendea gerturatzeko hain-
bat jardunaldi ireki egiten ditugu. Horrez gain, 
Donostiako Aste Nagusiaren lehen larunbatean 
hondartzako txapelketan ere jokatzen dugu. Hori 
izaten da guztia.

zein paper hartzen du emakumeen euskal 
errugbiak estatu mailan?
l.b.: Ligari dagokionez, orain ez dago euskal ema-
kume talderik lehenengo mailan. Orain arte Getxo 
egon da bertan, baina pasa den denboraldian jaitsi 
eta orain denok gaude maila berean. 

zein da zuen taldean duzuen helbururik 
handiena?
l.b.: Niri emakumearen errugbi kalitatea pixkanaka 
igotzen joatea gustatuko litzaidake. Eta hortik, ahal 
bada behintzat, “División de Honor”-era igotzea. 

leire, zu nolatan hasi zinen errugbian jo-
lasten?
l.b.: Nik lehen futbolean jolasten nuen eta egun 
batean emakumezkoen errugbi taldea atera behar 
zutela entzun, eta animatu egin nintzen. Nire anaia 
ere errugbian ibiltzen zen eta kirola zertxobait eza-
gutzen nuen. 

noiz hasten duzue denboraldi berria? be-
rrikuntzarik?
l.b.: Irailaren 29ko asteburuan dugu lehen jardu-
naldia. Saiatzen gara etortzen den jendeari ordutegi 
aldetik behintzat ahal bezainbesteko erraztasunak 
ematen, baina bestela ez dugu berrikuntza handirik. 
Bigarren entrenatzailea ere aldatu digute eta hiru-
garren bat dator laguntzera. 

zer esango zenioke jendeari errugbi taldean 
parte hartzeko?
l.b.: Kanpotik ikusita errugbiak asko engainatzen 
duela. Ez goaz egun guztia gure aurkaria jipoitzen. 
Ez da dirudien bezain bortitza.

x.e.:  Nik ordu batean aurreiritziak etxean utzi 
eta probatzeko esango nieke denei. Leire eta beste 
lau salserekin taldeak ikaragarrizko indarra har-
tu du eta ikusten da zerbait dagoela hor. Berezko 
talentua da, ez dago beste sekreturik. Animatzea, 
gerturatzea eta probatzea. 

parte hartzeko deialdia irekia al zen?
l.b.: Eguna ate irekien jardunaldiarekin hasi ge-
nuen, eta ondoren taldeen arteko txapelketa etorri 
zen. Gure asmoa jendearengana gerturatzea zen eta 
jendeari parte hartzen utzi ostean gure erakustaldia 
eskaintzea.

x.e.: Irailaren 1a izanik bai ikustera eta baita 
entrenamenduetara jende dezente gerturatu zela 
esan beharra dago. Egia da entrenamendu irekien 
formatua arraroa izan daitekeela, baina 22 gaztetxoz 
osatutako taldea animatu zen azkenean. 

l.b.: Denboraldi hasieran errugbi taldeetan jende 
berri asko sartzen da eta oraindik fitxa ez dutenez 
eta jokatu ezin dutenez, horrelako topaketek parte 
hartzeko aukera ematen diete. Astebete zeramaten 
entrenatzen eta egia esan oso gustura aritu ziren. 

gerturatu zen jende berriari dagokionez, 
norbaitek entrenamenduetan hasteko asmoa 
izango duela uste duzue?
x.e.:  Zaila da hori jakiten, gure helburua Aiztondo 
bailaran errugbiarekiko ezagutza minimo bat  jendeari 
zabaltzea da eta norbaitek interesa erakusten badu, 
kirolaren parte izateko aukera zabaltzea. Guztien 
artean oso harreman ona antzematen zen eta gu iritsi 
ginenerako boluntario pila zegoen bertan. Oso ondo 
antolatua zegoen dena eta hori berehala antzematen da. 

parte-hartzaileen artean zein adin tarteko 
jendea ibili zen?
x.e.:  Bataz beste 14 urte inguruko jendea gerturatu 
zen parte hartzera. Baziren helduago eta gaztetxoa-
goak ere, baina hori izango zen gutxi gora beherakoa. 

l.b.: Egia da lehenengo orduetan jende mordoxka 
bildu zela. Gero jendea bazkaltzera joan zen, baina 
jaso genuen erantzuna oso positiboa izan zen. Bai 
antolaketagatik eta baita Udalak eduki zuen jarre-
ragatik ere. Entrenamendua, txapelketa, bazkaria, 
ondorengo kontzertua, oso egun biribila izan zen.

x.e.:  Ordizia, Hernani, Iruñako “La Unica” taldea, 
“Universitario Bilbao Rugby” taldea eta Donostiako 
“Bera Bera” taldeak gerturatu ziren eta Jai Batzordeak 
gainera bakoitzarentzako oroigarri txiki bat ere pres-
tatu zuen. Oso detaile polita izan zen. 

urtean zehar horrelako ekitaldi gehiago an-
tolatzen dira, ala salbuespena izan da hau?

emakumezkoen errugbi erakustaldia danena kirol elkarteko zelaian.



herriz herri  zizurkil

Emakumeak izan ziren protagonista txupinazoan. Jaia lehertuta,  
bost egunetako egitarauaz gozatu ahal izan zuten zizurkildarrek. 

Emakumeen aldarriak zabaldu 
zituen Elbarrenako jaiak

elbArrenAko jAiAk  GIrO BIKAINEAN IGArO DIrA AUrTENGO FESTAK

horrekin eman zioten hasiera jaiari. Hortik aurrera, 
herritar guztientzako ekitaldiak izan ziren aukeran, 
bost egunetako jaietan. 

Jai parte-hartzaileak izan ziren aurtengoak, giro 
ederrekoak. Eguraldiak ere lagundu zuen, nahiz 
eta zaparradaren bat ere bota zuen. Irailaren 6an, 
esaterako, Zirika Zirkusen emanaldi bikaina amaitu 
ondoren, buruhandien zain zeuden gaztetxoak. Ate-
ra orduko lehertu zen ekaitza, eta plazako karparen 
azpian bilatu behar izan zuten babesa, korrikaldirik 
egiteko aukerarik ia izan gabe. 

berrikuntzAk
Blusen arteko jolasak berreskuratu dituzte aurten, 
eta berrikuntza gehiago ere izan da. Iaz egin ahal 
izan ez zuten goitibera jaitsiera egin zuten eta bes-
talde, jaia plazatik atera eta auzoetara zabaltzeko 
ahaleginean, gaztetxoentzako Dj festa egin zuten 
Azken Portun. Irailaren 9an, egun osoko egitarau 
bete-beteaz gozatu ondoren, Melokotoia agurtu 
zuten datorren urtera arte. 

Irailaren 5ean bota zuten txupinazoa, baina 
aurretik ere suma zitekeen jai giroa Zizurkilen. 
Aurreko asteburuko errugbi topaketak, eta auto 

zein motor klasikoen bilkurak, ikusmin handia sortu 
zuten eta jende asko gerturatu zen Zizurkil aldera.

Irailaren 4an, lasterkari ugari bildu zen 
kros mistoan, eta bide bazterrak ere ikuslez 
bete ziren. Jone Zabaleta eta Pedro Muñoz 
azpeitiarrak izan ziren garaile. Ondoren, 
barrikotearekin gozatu ahal izan zuten 

bertaratutakoek.

AldArrikApenA etA 
jAiA

Festen atarikoak amaituta, txu-
pinazoa botatzeko garaia iritsi zen. 

Irailaren 5ean, Festa Batzordean 
lanean aritu diren emakumeak izan ziren protago-
nista. “Beldurrik gabe, gaua geurea ere badela ere 
aldarrikatzen, aske maite, aske bizi, gora emakume 
parrandazaleak! Gora Zizurkigo jaiak!”, aldarrikapen 

2019an beteko da Pello Errota bertsolari asteasuarra hil zeneko mendeurrena. 
Hori gogoan, ekitaldi ezberdinak antolatu dituzte, tartean, bertso sariketa.

Bertso sariketa antolatu dute, 
Pello Errota gogoan

urtetik aurrera, ordea, sariketen zirkuitu horreta-
tik atera egiten da bertsolaria. Iruditzen zitzaigun 
bazegoela bertsolari talde bat, zirkuitu horretatik 
kanpora geratzearekin batera bertsotan aritzeko 
aukera gutxirekin geratua zena, nahiz eta maila 
onean aritu”. Haiengan pentsatuta, 25 urtetik go-
rako bertsolariei zuzendutako sariketa izango da 
Pello Errota sariketa. “Goitik ez dugu adin muga 
zehatzik ezarri, baina 35 urte ingurukoa izango da 
helduena”, gaineratu du. 

mAilA oneko bertsolAriAk
Irizpide ezberdinak kontuan hartuta osatu dute 
sariketan parte hartuko duten bertsolarien zerren-
da. Haritz Mujikak azpimarratu duenez, “maila 
oneko bertsolariak ekarri ditugu, saio txukunak 
izan daitezen”. Unai Mendizabalek gehitu duenez, 

“kolore eta bertsokera ezberdinetako ahotsak batu 
nahi genituen. Saio orekatuak izan zitezela bilatu 

Asteasuko Udalak eta Harituz bertsozale talde-
ko kideek antolatu dute Pello Errota sariketa. 
Haritz Mujika zinegotziak azaldu duenez, 

“Pello Errota hil zeneko mendeurreneko ekitaldiak 
antolatzen hasi ginenean, Harituz taldekoengana jo 
genuen. Garrantzitsua iruditzen zitzaigun bertso

-sariketa antolatzea, eta Harituzekoen esku geratu 
zen ardura hori hein handi batean. Haiek eman 
zioten forma sariketari eta baita parte hartuko 
zuten bertsolarien zerrenda osatu ere”. 

berezitAsunA
Pello Errota sariketaren ezaugarri nagusiene-
takoa parte hartuko dutenenen adin tartea da. 
Unai Mendizabal Harituz taldeko kideak eman 
ditu azalpenak: “25 urte arteko bertsolari gazteei 
zuzendutako sariketa ugari antolatzen da Euskal 
Herrian; Osiñalde, Lizardi, Erniarraitz, Teodoro 
Hernandorena, Abra, Berritsu, Mikel Laboa… 25 

bertsoA  HOGEITA BOST UrTETIK GOrAKO HAMABI BErTSOLArI LEHIATUKO DIrA

 Kolore 
eta bertsokera 

ezberdinetako ahotsak 
batu nahi genituen. 

Bilaketa horren 
ondorioz, ia Euskal 

Herri osoko ordezkariak 
izango ditugu”

 Iruditzen 
zitzaigun bazegoela 
bertsolari talde bat, 

sariketen zirkuitu 
horretatik kanpora 

geratzearekin batera 
bertsotan aritzeko 
aukera gutxirekin 

geratua zena”

Baserriko haragia
Urdaitegi berezia
Bulandegi bidea, 1. ZiZurkil

943 69 62 42
kaleberria, 6 behea - Andoain  
artekaritza@agencia.axa-seguros.es
% 943 590 814   |   Faxa: 943 592 403

aranburu
Artekaritza | Aseguruak | Aholkularitza

dugu. Bilaketa horren ondorioz, ia Euskal Herri 
osoko ordezkariak izango ditugu; Araba izango 
da ordezkaririk geratuko den lurralde bakarra”. 
Kanporaketa bakoitzean bi emakume ere ariko da 
bertsotan. “Lau emakume ariko dira bertsotan, bi 
kanporaketa bakoitzean”. 

Genero ikuspegia zaintzeko ahalegin berezia 
egin dute epaimahaia osatzerakoan. “Eskualdeko 
kideekin osatu nahi genuen epaimahaia, baina 
eskualdean ez dago ofizialki epaile lanetan aritzen 
den emakumerik. Gipuzkoako Txapelketan lanean 
aritu den taldearengana jo dugu, emakumeen 
parte-hartzea eskatuz. Garrantzitsua iruditzen 
zitzaigun ikuspuntu hori zaintzea”. 

bi kAnporAketA etA finAlA
Zizurkilen eta Anoetan jokatuko dituzte sarike-
tako bi kanporaketak. “Sei bertsolari arituko dira 
kanporaketa bakoitzean. Zizurkilen egingo da 
lehendabizikoa, irailaren 28an, Atxulondo kultur 
etxean, 22:00etan hasita. Beñat Lizaso, Arrate Illa-

ro, Xumai Murua, Saioa Alkaiza, Beñat Iguaran 
eta Axier Azpiroz ariko dira lehendabiziko saio 
horretan. Beñat Iguaran izango da eskualdeko 
ordezkari bakarra”, azaldu du Unai Mendizabalek. 

Anoetako Mikela Sagasti aretoan egingo dute bi-
garren kanporaketa saioa, urriaren 5ean, 22:00etan 
hasita. Eneko Lazkoz, Eneritz Artetxe, Unai Gaz-
telumendi, Aimar Karrika, Oihana Bartra eta Txo-
min Azpiroz arituko dira bertsotan. Anoetarra da 
Azpiroz, etxean arituko da beraz. Imanol Artola 

“Felix” arituko da gai-jartzaile lanetan bi kanpo-
raketa saioetan. 

sArrerAk
Momentuan bertan salduko dituzte kanporakete-
tarako sarrerak. “Gastuei aurre egin ahal izateko 
prezio sinbolikoa jarriko diegu sarrerei”. Finaleko 
saioa berriz bertso-afari formatuan antolatu dute. 
Asteasun egingo dute, urriaren 20an, larunbatare-
kin, Asteasuko Iturri-ondo jatetxean. Kanporaketa 
bakoitzeko bi bertsolari onenak sailkatuko dira 
finalerako. Lau bertsolari ariko dira, beraz, As-
teasuko saioan. Iker Iriarte izango da gai-jartzaile.

Urriaren 18ra arte egongo dira salgai finaleko 
txartelak, Iturri-ondon bertan, 20 euroren truke. 

“Kanpotik jendea etorriko dela iruditzen zaigu, eta 
horregatik, mail bidez sarrerak erretserbatzeko 
aukera ere zabalik dago. harituz.bzt@gmail.com 
helbidera idatzi beharko du interesa duenak”, azal-
du du Mendizabalek.  

mikAelA elizegi
Pello Errota sariketako lehen bi sailkatuek jasoko 
dute saria, baina finaleko bertsorik onenak ere izan-
go du saririk. Haritz Mujikak azpimarratu duenez, 

“Pello Errota goraipatzeko antolatutako ekitaldi 
hauetan, garrantzitsua iruditzen zitzaigun Mikaela 
Elizegik ere bere tartea izatea. Izan ere, Pello Erro-
taren berri badugu, berari esker izan da. Bernardo 
Atxagak, esaterako, behin eta berriz azpimarratu du 
Mikaela Elizegiren garrantzia Asteasuko hizkera 
edota Pello Errotaren bizitzaren berri zabaltzerako 
garaian. Bertso onena saritzea, gainera, bereizgarri 
polita izango zela iruditu zitzaigun”. 

jArrAipenA
Lehendabiziko edizioa izango da aurtengoa, baina 
jarraipena emateko gogoz heldu diote erronkari 
Harituz taldeko kideek. “Fernando Amezketarra-
ren omenezkoari, eta Harituz taldeak antolatutako  
gainerako sariketei jarraipena eman nahi genieke. 
Urteroko maiztasunarekin izan gabe, eutsi egin 
nahi genieke. Egutegian beste sariketa edo txa-
pelketekin bat ez egitea da zailena. Jendea gehiegi 
betetzea ez da komeni eta neurria bilatu behar 
zaio”, azaldu dute. 

Saioetara gerturatzeko gonbita luzatu dute nola 
Haritzek hala Unaiek. Horretarako aukerarik ez 
duenak, ordea, izango du sariketaren berri jaso-
tzeko aukerarik. Izan ere, Harituz bertso taldeak 
jarraipen zehatza egingo baitio sariketari sare 
sozialen bidez eta (H)Ari naizela irratsaioan ere 
izango du bere tartea. 

Pello Errota 
sariketa
1. kanporaketa
Zizurkil

Irailak 28, 
ostirala
22:00, Atxulondo 
kultur etxeA

Beñat Lizaso
Arrate Illaro
Xumai Murua
Saioa Alkaiza
Beñat Iguaran
Axier Azpiroz
Gai-jartzailea: Imanol Artola “Felix”

2. kanporaketa
Anoeta

Urriak 5, ostirala
22:00, mikelA 
sAgAsti AretoA

Eneko Lazkoz
Eneritz Artetxe
Unai Gaztelumendi
Aimar Karrika
Oihana Bartra
Txomin Azpiroz
Gai-jartzailea: Imanol Artola “Felix”

finala
Asteasu
Bertso-afaria

Urriak 20, 
larunbata
21:00, iturri-ondo 
jAtetxeA

Finalistak: Zizurkilgo finalaurreko-
ko lehen bi sailkatuak eta Anoetako 
finalaurrekoko lehen bi sailkatuak

Gai-jartzailea: Iker Iriarte

Sarrerak 20 euro.  
Salgai egongo dira urriaren 18ra 
arte Iturri-ondon.  
Erretserbak egiteko:  
harituz.bzt@gmail.com.

Txitibar plaza, 3-behea

Tel.: 943 594 476_943 300 167

20140 ANDOAIN

Irailaren 23an, igandearekin, aparteko musika emanaldia jasoko du Larraulgo elizak.  
Musika klasikoa eta euskal musika tresnak uztartu egingo dira Lau sasuak emanaldian.

‘Lau sasuak’ ikusteko aukera 
bakarra, eskualdean bertan

Ia urtebeteko prozesua eskatu du Lau sasuak 
emanaldia Larraulera ekarri ahal izateak. 
Kultura batzordeko kideek azaldu dutenez, ez 

da erraza izan helburua lortzea. “Maila handiko 
musikariak dira, orkestra ezberdinetan dabiltza-
nak. Haien agendak oso estuak izaten dira, eta 
Larraulgo kontzerturako data lotzea ez da batere 
erraza izan. Oso pozik gaude azkenean lortu ahal 
izan dugulako”, azaldu du Aitor Atxegak.  

edertAsunA bereizgArri
Vivaldiren lau urtaroak eskainiko dituzte, baina 
berezitasun nagusi batekin: euskal musika tresnak 
uztartuko dituzte. Aitor Atxegak jakinarazi duenez, 

“musika barrokoak askatasuna zuen ezaugarri na-
gusi, eta askatasun hori baliatuz, euskal tradizioko 
doinu eta tresnak txertatu dituzte Lau Sasuak ema-
naldian. Emaitza ikaragarri ederra da. Estetikari 
begiratuta, edertasun ikaragarria duen saioa da”. 
Arranoa hari-laukoteko Marina Beheretxe biolin 
jotzaileak sortu zuen proiektua 2015ean. Orduz 
geroztik, hainbat emanaldi eskaini dituzte, baina 
hauxe izango dute lehendabizikoa hegoaldean. 

Vivaldiren lau urtaroak udaberriari eskainitako 
piezarekin hasten da, “horregatik, Larraulgo ema-
naldia udaberrirako lotzeko saiakera egin genuen, 
baina ezinezkoa izan zen. Azaroko Kultur Asterako 
antolatzea izan zen hurrengo pentsamendua, baina 
hori ere ezin. Irailaren 23an elkartzeko moduan 
zirela, eta data finkatuta geratu zen”. 

Lau Sasuak emanaldiaren edertasuna aipatu du 
behin eta berriz Aitor Atxegak: “Kontzertua amai-
tutakoan, horixe da jendeak gehien aipatzen duena, 
emanaldiaren edertasuna. Estetikoki oso emanaldi 
soila da, artifiziorik gabea. Eszenatokian musikariak 
ageri dira, beste ezerren beharrik gabe. Musikaren 
edertasunaz gozatzeko aukera ematen du”. 

musikAri bikAinAk
Maila handiko musikariak dira Lau sasuak proiek-
tuaren inguruan batu direnak: Arranoa laukoteko 
musikariak, Stéphane Rougier bakarlaria, Mixel 
Etxekopar, Patrik Larralde, Paxkalin Chabagno 
eta Paxkal Indo musikariak. Fusio edo nahasketa 
berezia prestatu dute, musika barrokoa eta euskal 
musika tresna tradizionalak uztartuz. “Euskal 
musika tresna horiek beste erregistro batean 
entzuten aukera ematen du, beraz, emanaldi ho-
nek. Txistua, txalaparta, ttunttuna…, testuinguru 
beretsuari lotuta entzuten ditugu ia beti. Herriko 
jaiak, omenaldiak… Lau sasuak emanaldian tresna 
horiek beste modu batean entzuteko aukera izango 

musikA  HEGOALDEAN LEHEN ALDIZ IZANGO DA IKUSGAI LAU SASUAK SAIOA

dugu, musika barrokoarekin uztartuta”. Ordu eta 
laurden inguruko kontzertua da Lau sasuak, maila 
goreneko musikariak biltzen dituena. Kontzertua 
hasteko, zubereraz abestuko du Mixel Etxekoparrek.

mikrofonoen beHArrik gAbe
Mikrofonorik gabe, soinu ekiporik gabe arituko 
dira musikariak. “Akustika ona duen tokia besterik 
ez dute behar Lau sasuak eskaintzeko. Mikrofono-
rik ez dute behar euren instrumentuen doinuak 
elizako txoko guztietara zabaltzeko”. Larraulgo 
saioa, beraz, zuzeneko musikaz gozatzeko aukera 
bikaina izango da. 

sArrerAk
Arratsaldeko 19:30etan hasiko da kontzertua eta, 
ordu erdi lehenago zabalduko dituzte ateak. “La-
rraulera denboraz gerturatzea komeni da. Telefono 
bidez sarreren erretserbak hartu ditugu, eta 18:30ak 
aldera mahai bat jarriko dugu gordetako sarrera 
horiek euren jabeei eman ahal izateko”, azpimarratu 
du Nora Urbizu kultur teknikariak. Elizara sartzean, 

eskuorri bat jasoko du entzule bakoitzak: “Vival-
diren lau kontzertuak eta kontzertu bakoitzaren 
hiruna mugimenduak errazago jarraitu ahal izateko 
gidatxo bat prestatu dugu”, azaldu du Aitorrek. 

Sarreren salmenta bizi-bizi doala nabarmendu 
du Nora Urbizuk. Sei euro ordaindu beharko da 
Lau sasuak kontzertuaz gozatzeko. “Emanaldiaren 
inguruko berri zabaltzen hasi zen bezain pronto 
iritsi ziren lehen deiak. Sarrera izango zutela ziurta-
tu nahi zuen jendeak. Gipuzkoa osotik jaso ditugu 
eskaerak. Guztira 255 pertsonentzako tokia dago 
Larraulgo elizan, beraz, interesa duenak ahalik 
eta azkarren bere sarrera eskuratzea komeni da. 
Momentuz kanpoko jendeak erakutsi du interesik 
gehien, eta pena emango liguke herrikoak kontzer-
tuaz gozatu ezinik geratzeak”, azpimarratu dute. 
Erretserba egiteko, 634 289 327 telefono zenbakira 
deitu behar da. Sarrerarik geratuko balitz, egunean 
bertan salgai jarriko dituztela ere jakinarazi dute 
Larraulgo Kultur Batzordeko kideek. 

HegoAldeAn leHenbizikoz
Lau sasuak emanaldia hegoaldean entzuteko lehen 
aukera izango da Larraulgoa, “eta oso 
zaila izango da berriz ere aukera hori 
izatea”. Lau Sasuak antolatzeak bi zailta-
sun nagusi izan ditu; data lotzea izan zen 
lehena, dirua lortzea bigarrena. “Larraul 
herri txikia da eta Udalak ezin zion gastua-
ri aurre egin. Babesle bila ibili behar izan 
genuen, eta baita lortu ere. Babesle horiek 
jarritako diruari esker gozatu ahal izango 
dugu maila horretako musika emanaldiaz”. 

Gisa honetako emanaldi bereziak antola-
tzen jarraitzeko asmoaz galdetuta, “jendea-
ren erantzun onak bide honetan jarraitzeko 
indarra eman digu”, erantzun du Aitorrek. 

 Musika 
barrokoak askatasuna 
zuen ezaugarri 
nagusi, eta askatasun 
hori baliatuz, euskal 
tradizioko doinu 
eta tresnak txertatu 
dituzte”

 Lau sasuak 
emanaldian euskal 
musika tresnak 
beste modu batean 
entzuteko aukera 
izango dugu, musika 
barrokoarekin 
uztartuta”

osasuna 
eta estetika 
gida

Fisioterapia zerbitzua
Saioa Audikana Ansa

Aitor Sarasola Astigarraga

Eskola kalea, 6-atzealdea 8. lokala
20140 Andoain – Tel.-Faxa: 943 591 202

943 69 31 13
Errota, 7-behea 20150 Villabona

Denak pol. zb. 207  Andoain
Tel.: 943 592 851 - 605 763  940

Erromeria  
ESKUALDEA

Zelatungo erromeriak aurrera doaz. Iraileko igandeetan jendetza handia 
elkartu ohi da Zelatungo borden inguruan, jai giroaz gozatzera. Trikiti 
doinuekin dantza saio luzeak egiten ditu batek baino gehiagok. Orain-
dik ere izango da giro horretaz gozatzeko aukerarik, izan ere aurtengo 
irailak bost igande dituenez, beste bi geratzen baitira aukeran. Irailaren 
16an ateratako argazkia da honakoa. Eguzki berotan hasitako eguna, 
lanbro eta langar artean amaitu zuten erromeriara gerturatu zirenek. 

Berrikuntzak Basteron  
ANDOAIN

Andoaingo kultura sailak zenbait berrikuntza aurkeztu zituen joan zen 
astean. Batetik, Basteroko webgune berria estrainatu berri dute. www.
bastero.eus webgunean biltzen dute kultur eskaintzaren inguruko berri. 
Bestetik, kultur teknikari berria ere badu Andoaingo Udalak. Garbiñe 
Agirrek erretiroa hartu ondoren, Laura Landa izango da arduradun 
berria. Aurtengo kultur eskaintza, bestalde, indartsu iritsi da. Dantza 
izango da lehen asteotako protagonista nagusia. 

Aro amaiera Sorabillan  
ANDOAIN

Jai Batzordeak jaien antolakuntza uzteko asmoa iragarri zuen zikiro 
afarian. Hamabost urte daramate lanean, eta nekea sentitzen dute jada. 
Etorkizunari begira, ideia freskoak dituen jendea agertuko den itxaro-
pena adierazi zuten. Antolaketa uzteko iragarpenaz gain, bi pertsona 
hartu zituzten gogoan ekitaldi berean; batetik, ekainaren 26an zendu 
zen Cesar Godoy auzotarra, jaietan kolaboratzaile fina izan zelako. Eta 
bestetik, Julian Lopez; hamabost urte luzetan antolakuntza taldean di-
namizatzaile nagusia izan delako. 

Internet sarean euskara eta euskal kultura sustatzeko sortu zen 
‘Puntu eus’ ekimena. Euskal produktuz osatutako bi sorta igorri 
zituen ekimenak Aiurrira. Harpidedunen artean zozketatu ditu 
Aiurrik. Guztira 44 harpidedunek eman du izena parte hartzeko, 
eta irailaren 18an Andoaingo egoitzan egindako zozketan, honako 
biak izan dira sarituak: Zizurkilgo Koro Amantegi Makuso eta 
Amasa-Villabonako Arantxa Mendizabal Otegi. On egin!

Puntu eus komunitateak 
igorritako produktuen 
irabazleak

hAmABosteAn Behin    zozketA

Kontsulta 
naturista

Belar-denda eta dietetika zentrua
SAHATSA

Kale Berria, 50 - Villabona 
Tel.: 943 694 279

Artisau azoka  
ANDOAIN

Plazaolako lehenengo artisau azoka antolatu zuten irailaren 15ean Goi-
koplazan, Andoaingo Udalak eta Plazaola Partzuergo Turistikoak, bi 
bailaratako artisauen laguntzarekin. Ia hogei artisau eta ekoizle hurbildu 
ziren. Horrez gain, Txutxu trena ibili zen goizean zehar, Goikoplaza-
tik Otietara. Bertan, Plazaolako trenbide zaharraren inguruko historia 
kontatu eta gaur egungo Naturbidearen ibilbidea azaldu zuten. Haur eta 
helduentzat tailerrak ere egin zituzten arratsaldean. 

Plazaolako maratoia  
ANDOAIN

Plazaolako maratoi eta maratoi erdiaren edizio berria jokatu zuten 
irailaren 16an. Leitzatik eta Lekunberritik 26 eta 42 kilometro eginez, 
hurrenez hurren, ehunka korrikalari iritsi zen Andoaingo Goikoplaza-
ra. Iban Iriarte nagusitu zen maratoian, 02:50:00ko denborarekin. Ivan 
Piñonek eta Sergio Uzkudunek osatu zuten podiuma. Andrew Mcleod, 
David Palomo eta Jose España nagusitu ziren maratoi erdian. Emakumeen 
artean, Oihana Ortiz, Bego Julian eta Lide Azkue izan ziren azkarrenak.

Txakolin eguna  
AMASA

Eguraldi bikainarekin ospatu zuten Amasan aurtengo Txakolin eguna. 
Bi bikoteren arteko desafioak eman zion hasiera ekitaldiari. Korrika eta 
segan, Joseba Astiazaran eta Mikel Arretxe; Yeray Otaegi eta Kepa Naza-
balen aurka ziren lehiatzekoak. Mikel Arretxek, ordea, min hartu zuen 
eta bertan behera utzi zuten korrika saioa. Aitor Otamendik hartu zuen 
Arretxeren tokia segan aritzeko. Otaegi eta Nazabal izan ziren garaile. 
Jendetza handia gerturatu zen Amasara arratsalde-pasa ederra egiteko. 

Mugikortasun astea  
ESKUALDEA

Mugikortasun Astearen baitan, ekitaldi ezberdinak antolatu dituzte es-
kualdean. Irailaren 15ean, bigarren eskuko azoka egin zuten Villabonako 
Berdura plazan. Bizikletak, patineteak, patinak, kaskoak…, mugikorta-
sun jasangarriarekin lotutako materiala jarri zuten salgai. Goizean zehar 
asko izan ziren gerturatu ziren herritarrak. Irailaren 21ean, bestalde, 
mugikortasun jasangarriaren festa egingo dute Aiztondoko herrietako 
ikasleek, Zubimusu zubiaren inguruan. 

Amonarriz
I t u r g i n t z a ,  S . L

Iturgintza, gasa, berogailuak, petroleogaien hornidura
Ugalde etxea, 6. eskuina - Larraul  - 943 693 963 • 607 186 877

www.fontaneriaamonarriz.com/

Eskelak, heriotz oharrak,
urteurrenak Aiurrin
943 300 732
diseinua@aiurri.eus

irudi bidez    hAmABosteAn Behin

zorion AgurrAk  GArAIZ BIDALI, UrTEBETETZE EGUNA BAINO10 EGUN LEHENAGO wHATSAPPEZ: 619 163 537
Heriotzak 
Iñaki Urruzuno Urresti  
irailaren 3an, Andoainen
Milagros Iztueta Letamendia  
irailaren 4an, Andoainen
Patxi Perez Irazu  
irailaren 4an, Andoainen
Javier Marzol Eraso  
irailaren 5ean, Andoainen
Maria Cristina Erkizia Uria  
irailaren 11n, Andoainen
Juan Antonio Tejeria Amonarriz 
irailaren 8an, larraulen
Jose Ezeiza Zabala  
irailaren 13an, Amasa-Villabonan

Zorion  
agurrak 
Garaiz ibili, eta  
zoriontzeko mezuan  
herria aipatu.  
Mezuarekin batera igorriko 
duzun argazkia kalitate onekoa 
izaten ahalegindu, aukera  
hauetako baten artean:

 whatsapp bidez:  
619 163 537

 Emailez:  
diseinua@aiurri.eus

 Postaz edo bulegora etorrita:  
Arantzibia 4-5, behea. 
20140. Andoain.

Merkatu txikia
Behi pirenaikak salgai.  
672 46 21 79

Mobilhomea alokatzen da 
Azur-eko kanpin familiar batean 
(Landak)  4 lagunentzako, bi 
logela, sukaldea, komuna, dutxa… 
Soustonseko lakuan dago, eta 
kanpinak denetatik du, igerilekua, 
tobogana. Informazio gehiago: 
658 720 735 telefonoan.

Hizkuntza eskolako irakasleak 
frantseseko klaseak ematen ditu: 
EOI diploma lortzeko, mintza 
praktikarako, enpresetarako 
klaseak. 693 692 823 eta  665 
719 827

Belar-bola salgai, siloan edo 
berdean aukeran. 618 024 168. 
( Josefa) 

Gazte euskalduna arratsaldez 
haurrak zaindu edo partikularrak 
emateko prest. 630 243 850

Merkatu txikian parte hartzeko.  
diseinua@aiurri.eus  
whatsappez: 619 163 537.

Odol-   
emaileak
 AmAsA-VillAbonA 

Urriak 26, ostirala
18:00-20:00, anbulatorioa.

 AndoAin

Urriak 9, asteartea
18:00-20:00, anbulatorioa.

Ikastaroak
zizurkil

Atxulondo kultur etxea
•	Haurrentzat:  

Gimnasia erritmikoa.
•	Helduentzat: Patchwork, yoga, 

pilates aurreratua, sabel dantza, 
forman jar zaitez, zumba, 
ingeleseko mintzapraktika. 

Elizpe jubilatuen elkartea
•	Gimnasia, joskintza eta  

eskulanak, yoga. 

Iriarte kultur etxea
•	Eskulanak, helduentzat gimnasia, 

memoria tailerra. 

Info gehiago Aiurriren 522 alean 
eta aiurri.eus.

Izen-ematea, irailaren 10etik 25era, 
udal bulegoetan. 

AmAsA-villAbonA

Ikasturte osoko ikastaroak
•	Egur lanketa: Astelehenetan 

goiz edo arratsaldez, 
asteazkenetan goizez.

•	Zaharberritzea eta arte 
aplikatuak: Astelehen 
arratsaldetan.

•	Pintura helduentzat: 
Asteazkenetan eta ostegunetan.

•	Pintura haurrentzat: 
Asteleheneta eta ostegunetan. 
Adinaren araberako taldeak 
osatuta. 

Udazkeneko kultur ikastaroak
•	Oinarrizko argazkigintza  

(10 ordu): Urriaren 3tik 
azaroaren 21era arte. 
Asteazkenetan, 19:00-20:30. 

•	Argazkigintza (hobekuntza) 
(10 ordu): Urriaren 4tik 

azaroaren 29ra arte. 
Ostegunetan, 19:00-20:30.

•	Serigrafia (12 ordu): 
Azaroaren 6tik 27ra. 
Astearteetan, 18:30-21:30.

•	Kartoizko kaxen 
birziklapena eta 
Scrapbooking. (40 ordu): 
Urriaren 3tik urtarrilaren 30era. 
Asteazkenetan, 18:00-20:30. 

•	Arropa birziklatuko 
ikastaroa (30 ordu):  
Urriaren 1etik abenduaren 3ra. 
Astelehenetan, 09:30-12:30/ 
18:00-21:00. 

•	Klown ikastaroa haurrentzat 
(8-12): Urriaren 11tik 
abenduaren 5era.  
Ostegunetan, 17:30-19:00. 

•	Eskulanak haurrentzat (6-10):  
Urriaren 3tik urtarrilaren 30era. 
Astelehenetan, 17:30-19:00.  

Kale Nagusia, 14
 % 943 593 745 
Andoain

Gudari enparantza, 5 
% 943 332 341 
Hernani

Zabala
Ordukari Bitxitegia

Amijoy 
taldea 
“mayorista”

zorionAk
Gorka Diez 
rezolak irailaren 
24an 21 urte 
egingo ditu. 
Zorionak eta 
jarraitu bizitzari 
irribarre egiten. 
Ongi pasa eguna 
eta muxuak 
etxekoen partetik.
Andoain 

zorionAk
Lara, bi urte 
bete dituzu. Zure 
urtebetetzea 
familia guztiarekin 
ospatuko duzu. 
Ondo pasa eta 
muxu handi bat.
Andoain 

zorionAk
Zorionak Eñaut eta Oier! Irailaren 10ean 
14 urte bete zituzten.  
Muxu handi bat. Etxekoak.
Amasa-Villabona

demogrAfiA

AgendA   IrAILArEN 21ETIK AUrrErAKO HITZOrDUAK

29 
LArUNBATA

Musika
AmAsA
Juan Mari Beltran
20:00, eliza

28 
OSTIrALA

Bertsoa
ZiZurkil
Pello Errota sariketa
22:00, Atxulondo

29 
LArUNBATA

Kale giroan
AndoAin
rojo Estandar, zirkoa.
19:00, Goikoplaza. 

Mendizaletasuna
 EskuAldEA

Ernioko erromeriak
Iraileko igande guztietan.

 AndoAin (Euskalduna)

Bardeak: El Belcho- Balcón de 
Pilatos-Barranco de Valfondo.
Irailak 30, igandea.  

Ebroko arroak- Dullako 
kanala (Burgos). Valdelateja- 
Cortigera-Perquera. Quintanilla 
de Valdebodres-Dullako kanala. 
Urriak 12-14.

 AmAsA-VillAbonA (Aizkardi)

Benasque- renclusa- 
Maladeta-Aneto.
Irailak 22 eta 23. 

Antzerkia
 AndoAin

Kalegiroan ekimena.
Irailak 22, larunbata.
•	Consequencies, dantza fisikoa. 

18:00, Goikoplaza.
•	Sagartu, dantza saioa. 

19:00, Goikoplaza.
Irailak 29, larunbata.
•	Esku Harriak, Oteizaren  

(H)aria, dantza garaikidea. 
18:00, Goikoplaza. 

•	Rojo Estandar, zirkoa. 
19:00, Goikoplaza. 

 AdunA

“Lur” antzezlanaren entsegu 
irekia. 7 urtetik aurrerako gazteei 
zuzenduta. 
Irailak 21, ostirala.
19:00, Elordi plazako lokala. 

Euskaraldia
 ZiZurkil

Izen-emateak, irailaren 20tik 
aurrera, udal bulegoetan eta 
herriko plazan jarriko diren 
mahaietan. 

Musika
 lArrAul

Lau sasuak emanaldia. Musika 
barrokoa, euskal musika tresna 
tradizionalak uztartuz. Zuberoan 
sortutako ekimena, puntako 
musikariek eskainia. 
Irailak 23, igandea.  
19:30 Larraulgo eliza. 

 AmAsA-VillAbonA

Juan Mari Beltranen 
“Hots-larretan hirukotean”. 
Irailak 29, larunbata.
20:00, Amasako eliza. 

Kirola
 ZiZurkil

Ziotza pilota eskola. Benjamin, 
alebin, kadete eta infantilentzat 
pilota eskola. 50 euro. 
Ostegunak, Intxaur pilotalekua. 
Astearteak, Pedro Mari Otañoko 
pilotalekua. 

Neska zatoz korrika!
Irailaren 14an hasita, ostiraletan, 
Aitziber Ibarbia kirolariaren 
eskutik.
18:30, Otañoko pilotalekua. 

 AmAsA-VillAbonA

III. Behar Zana udazken bola 
txapelketa.
Irailak 22 eta 29.
Villabonako bolatokian.

Zirko eskola
 EskuAldEA

Urritik maiatzera, martxan izango 
da Asvineneako zirko eskola. 
Eskaintza zabala prestatu dute: 
•	 Malgutasuna eta 

kontortsioa, 16 urtetik 
gorakoentzat. 
Astearteak, 18:30-20:30. 

•	 Hastapena zirko 
diziplinetan, haur eta 
nerabeentzat. Lur eta aire 
akrobaziak, oreka elementu 
ezberdinen gainean, objetuen 
manipulazioa.  
Asteazkenak. 17:30-18:30  
(5-8 urte), 18:30-19:30  
(9 urtetik aurrera).

•	 Zirko diziplinak. 16 urtetik 
gorakoentzat. 
Oihalak, trapezioa, kable 
gaineko oreka, lur akrobaziak, 
akrosport, malabareak… 
Ostegunak 18:30-20:30.

Informazioa eta izen ematea:  
606 226 486 /  
asvinenea@gmail.com
Adunako Zubitxiki ind., 15.

Tailerra
 ZiZurkil

Arte tailerra. Euskal artisten 
lanera hurbiltzeko 1,5 orduko 
tailerra. 2007-2012 urteen artean 
jaiotakoei zuzenduta. 
Urriak 27, larunbata.
11:00-12:30. 6 euro.

Dantza
 AmAsA-VillAbonA

Barrock, Dantzaz konpainia. 
Irailak 23, igandea.
13:00, Txistulari plaza. 

Meeting point, dantza 
garaikidea.
Irailak 30, igandea.
13:00, Txistulari plaza. 

 AndoAin

Barnaby Booth, 
aurrestreinaldia.
Irailak 26, asteazkena.
19:00, Bastero. 

Mugikortasuna
 EskuAldEA

Autorik gabeko eguna.
Irailak 21, ostirala. 

Azoka
 ZiZurkil

Artisauen eta baserritarren 
produktuak. 
Urriak 14, igandea

Bertsoa
 EskuAldEA

Pello Errota sariketa.
Kanporaketa, irailak 28, ostirala, 
Zizurkilgo Atxulondo, 22:00.
Finala, urriak 20, larunbata, 
Asteasuko Iturri-ondo jatetxea, 
21:00.  

Ospakizuna
 AmAsA-VillAbonA

Beertoki fest
Kontzertuak: Schwach, Urgatz, 
Boogie Van, Managaitz, Hyedra 
eta Olaia Toral.
Garagardo artisaua, pintxoak eta 
ogitartekoak.
Urriak 13, larunbata
Berdura plaza, 17:30.

Azoka berezia
AsteAsu. Irailak 30, igandea

Egun osoan zehar, 
Asteasuko plazan eta 
pilotalekuan. 
Goizez, herriko ganadua 
jarriko dute erakusgai. 
Erakustaldi eta lehiaketa 
ezberdinak ere izango dira 
gozagarri.

hitzorduAk

1 Koloretako 
kartulinetan bizpahiru 
arraintxo marraztuko 
ditugu. Potea luzea 
ez bada, birekin aski 
izango da. Irudiko 
arrain grisak, adibidez, 
6 zentimetro luze ditu. 
Koloretako arkatzak 
eta errotulagailu 
beltza erabili, 
zure arraintxoen 
xehetasunak egiteko.
Marraztu ondoren, 
plastikozko begiak 
itsatsi. Halakorik ez 
baduzu, lasai, arkatzez 
egin itzazu.

2 - 3  Arrainak bi 
aldeetatik marraztu eta 
margotu behar dituzu.

AzkenA   eskulAnAk

Oporretako oroigarria

Arrainek itsasbazterrean igaro ditugun opor egunak gogoratzen laguntzen digute, eta maskorrek, 
hondartza. Egin ezazu zure oroigarria eta jar ezazu logelan, hari begira, amets gozoak egiteko.

elementuAk: 
•	Koloretako kartulinak. 
•	Plastikozko begiak.
•	Hondarra.

•	Harriak.
•	Beirazko poto bat.
•	Haria eta jostorratza.
•	Guraizeak.

•	Kola.
•	Zeloa.
•	Koloretako arkatzak.
•	Errotulagailu beltza.

4 - 5  Beirazko potoa ongi garbitu eta lehortu. Ondoren, 
zure gustuko apaingarriak ipini barruan. Hemen, hondarra, 
harri zuriak eta kartoi berdez eginiko algak sartu ditugu. 
Maskorrak ere oso ongi geldituko lirateke. 

6  Sartu haria jostorra-
tzari, eta arrain bakoitzari 
hari luze samar bat pasa. 
7  Zuloa goian erdialdean 
egin, zintzilikatzerakoan 
orekatuta geldi dadin. 
8  Hariak potoaren tapari 
itsatsi, zeloa erabiliz.

1 

2

4

6

3

5

7 8

BENITO
HARATEGIA  -  URDAITEGIA

Arroa Kalea, 4
✆ 943 691 350    
VILLABONA

•	Somier 
elektrikoak 

•	Koltxoi 
biskoelastikoak 

•	Altzari 
osagarriak

JOSEBA
altzariak

Kaletxiki, 10 - ANDOAIN • 943 590 761 • mueblesjoseba@hotmail.com

Duela hiru urte hasi gi-
nen Elduaien hizkun-
tza eskolan teknologia 
berrietara egokitzen. 

Lehenik, Interneta ezarri genuen 
ikasgela guztietan. Gerora, ta-
maina handiko pantailak instala-
tu genituen ikasgela bakoitzean, 
horietako batzuk ukipenezkoak. 
Aurrerapen horiekin gaztetxoe-
nak ohituagoak dauden mundu 
digitalera hurbiltzea dugu xede 
Elduaien eskolan, beti ere libu-
ruak alde batera utzi gabe. Modu 
horretan, liburuko edukiak eta 
digitalak uztartuz egiten dugu 
lan ikasleekin.

Gainera, campus birtuala ere 
iazko ikasturtean jarri genuen 
martxan. Klaseetan landutako 
edukiak eta material osagarriak 
ditugu bertan atxikituta, noizbait 
klasera joaterik ez duen ikas-
leak erritmoa galdu ez dezan 
egun horretako lanak etxetik 
landuz. Ariketak egiten hastean 
zalantzaren bat 

edukiz gero, irakasleari mezua 
bidaltzeko aukera ere badago. 
Adin txikikoen kasuan, gurasoek 
bertara sartzeko aukera dute, 

seme-alabak lantzen ari di-
rena ikusi eta kontsultatu 
ahal izateko.

ERREfORTZU KLASEAK
Hizkuntza eskolaz gain, erre-
fortzu klaseak ere eskaintzen 
ditugu Elduaienen. LH, DBH 
eta Batxillergoko edozein ikas-
gai aurrera ateratzen laguntzen 
diegu ikasleei. 

“Hizkuntza ikastaroez gain, denetariko errefortzu klaseak ere 
eskaintzen ditugu LH, DBH eta Batxiller mailatan”

Elduaienek teknologia berrien 
aldeko apustua egin du

ANDOAIN Zumea plaza 7 behea. 943 59 40 53
URNIETA Dendaldegi 6 behea. 943 55 58 58 
vILLAbONA Kale berria 14 behea. 943 69 63 73

www.elduaien.com


